
 M. Fernand Kartheiser (ADR).- An 
d’Memberstaate sinn do, fir hir Rechter, 
d’Rechter vun hire Bierger an deem Europa ze 
verdeedegen. Dat ass jo dat, wat och ëmmer 
anere virgeworf gëtt, datt se dat net géife maa­
chen. Mee da kommt, mir maachen et!
Mir hunn hei eng Erausfuerderung. Déi Eraus­
fuerderung besteet doranner, datt eis Grond­
rechter elo a Fro gestallt ginn an deem Kontext 
vun enger viraler Kris. Ma da loosse mer dach 
an dëser Situatioun, an engem Ausnamezou­
stand, an engem État de crise dee Courage hu 
fir ze soen: „Net mat eis! Net mat eis, bei eis 
gëtt keen tracéiert, dee krank ass. Bei eis gëtt et 
net de Risiko, datt op eemol eppes fräiwëlleg 
agefouert gëtt, wou mer all wëssen, datt et e 
puer Méint drop obligatoresch gëtt. Bei eis 
gëtt et dat net!“
A mir wäerte bei deene sinn, déi vun Ufank u ­ 
wéi mer et haut maachen! ­ sech wieren an ni 
zouloossen, datt hei zu Lëtzebuerg d’Leit an 
d’Situatioun kommen, datt se tracéiert ginn, 
well se krank sinn, datt hiert soziaalt Liewe 
kontrolléiert gëtt an datt de Risiko besteet, datt 
mer an en Iwwerwaachungsstaat kommen. An 
dat ass hei kloer ginn. Mat eis net! A mir stëm­
men dat hei elo hei of, fir datt jiddereen am 
Land ka gesinn, wéi eng Parteie fir d’Grond­
rechter ...
(Protestations)
... astinn a wéi eng net.
(Exclamations)

 M. Roy Reding (ADR).- Très bien!
 M. Fernand Etgen, Président.- Merci vill­

mools, Här Kartheiser. An ech mengen, defini­
tiv ...
(Brouhaha)
... kënne mer elo iwwert dës Motioun ofstëm­
men.
(Interruption)
Vote sur la motion 1
Fir d’éischt déi perséinlech Stëmmen iwwer 
Vote électronique. De Vott fänkt un. De Quo­
rum ass erreecht.
Wien e Vote par procuration wëllt ofginn, dee 
soll d’Hand an d’Luucht huelen.
Appel nominal (votes par procuration)
D’Resultat vum Vott ass, datt mer 6 Jo­Stëm­
men hunn, 53 Nee­Stëmmen a keng Absten­
tioun. An domadder ass déi Motioun ofgeleent.
Ont voté oui : MM. Jeff Engelen, Gast Gibéryen 
(par M. Fernand Kartheiser), Fernand Kartheiser 
et Roy Reding ;
MM. Marc Baum et David Wagner.
Ont voté non : Mmes Diane Adehm, Nancy 
Arendt épouse Kemp, MM. Emile Eicher, Félix 
 Eischen, Paul Galles, Léon Gloden, Jean-Marie 
Halsdorf, Mmes Martine Hansen, Françoise Hetto-
Gaasch, MM. Aly Kaes, Marc Lies, Georges 
Mischo, Mme Octavie Modert, M. Laurent Mosar, 
Mme Viviane Reding, MM. Marco Schank, Marc 
Spautz, Serge Wilmes (par M. Léon Gloden), 
Claude Wiseler et Michel Wolter (par Mme 
 Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann, MM. Pim Knaff, Claude 
 Lamberty et Mme Lydie Polfer ;
Mme Simone Asselborn-Bintz, M. Dan Bianca-
lana, Mmes Tess Burton, Francine Closener (par 
M. Georges Engel), MM. Yves Cruchten, Mars Di 
Bartolomeo, Georges Engel, Claude Haagen, 
Mmes Cécile Hemmen et Lydia Mutsch (par M. 
Claude Haagen) ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Josée Lorsché), Mme Josée Lorsché et M. 
Charles Margue ;
MM. Sven Clement et Marc Goergen.
Motion 2
Da kënne mer zur nächster Motioun kommen, 
där Motioun, déi vum Här Sven Clement depo­
séiert ass ginn. Den Här Clement huet nach 
eng Kéier d’Wuert gefrot.

 M. Sven Clement (Piraten).- Merci, Här 
President. No e bësse Récksprooch an och Dis­
kussioune ronderëm d’Motioun an och op 
 Basis vun deem, wat de Premier virdru gesot 
huet, géife mer mengen, datt déi Motioun gutt 
an der Kommissioun opgehuewe wär, fir virun 
allem nach eng Kéier déi Thematik vun der 
Zentralspäicherung unzeschwätzen.

Ech mengen, ech hu bewosst an der Motioun 
geschriwwen, datt keng zentral Späicherung 
soll méiglech sinn. Dat alignéiert sech mat de 
Recommandatioune vum Bundesdateschutz­
beoptraagten, dat alignéiert sech mat der Posi­
tioun och vum Chaos Computer Club an 
Däitschland, wat definitiv an deem Beräich aus­
gewisen Experte sinn, wat d’Datesécherheet 
ubelaangt. Et alignéiert sech och ganz gutt mat 
menge perséinleche Konviktiounen, datt mer 
net solle Gesondheetsdaten zentral späicheren. 
Mir brauchen net e Fichier central vun de Leit, 
déi mat engem Covidpatient a Kontakt waren. 
Ech mengen, deementspriechend sollt een déi 
Thematik konkreet nach eng Kéier erërteren an 
der Kommissioun.
Ech sinn averstanen, et an d’Kommissioun ze 
ginn, awer wierklech mam Wonsch, datt mer 
et zäitno an enger Réunion jointe vu Justiz ­ 
well et betrëfft d’Justiz wéinst der Datespäiche­
rung ­ an Digitaliséierung géifen thematiséie­
ren, soudatt mer kéinten an deenen nächste 
Wochen awer da vläicht eng konsensuell Mo­
tioun an d’Chamber bréngen, soudatt mer och 
als Parlament eng kloer Positioun kënnen hue­
len zu där Saach an net nëmmen an de Rieden 
dat soen, mee och tatsächlech textuell dat 
kënne festhalen.
Merci.

 M. Fernand Etgen, Président.- Merci, Här 
Clement.
Kënne mer à main levée ofstëmmen, fir déi 
Motioun an d’Kommissioun ze verweisen?
Vote
Wien d’accord ass, soll d’Hand an d’Luucht 
hiewen.
Wien ass dergéint?
Wien enthält sech?
Domadder ass déi Motioun eestëmmeg an 
d’Kommissioun verwisen.
(La motion n° 2 de M. Sven Clement est ren-
voyée à la Commission de la Digitalisation, 
des Médias et des Communications.)

15. Dépôt d’une motion par M. Roy 
Reding
Da géif ech d’Wuert ginn un den honorabelen 
Här Roy Reding, dee wëllt eng Motioun depo­
néieren. Här Reding, Dir hutt d’Wuert.

 M. Roy Reding (ADR).- Merci, Här Pre­
sident. Ech maachen hei den Depot vun enger 
Motioun iwwer Kommunikatiounsmëttel, Kom­
munikatiounsinfrastrukturen a Sécherheet vun 
Datebanken, woubäi ech och hei wëll preziséie­
ren, datt mer déi haut net wëlle presentéieren 
an debattéieren, mee dat soll da stattfannen 
ulässlech vun der Interpellatioun vun der ADR 
iwwert d’Léieren, déi aus dëser Kris ze zéie 
sinn.
Merci.
Motion
D’Chamber vun den Deputéierte
stellt fest, datt
- all Kommunikatiounsmëttel a Kommunika-
tiouns infrastrukturen, besonnesch och a Krisen-
zäiten, vu grondleeënder Wichtegkeet fir d’Funk-
tionéiere vun eisem Land an eiser Gesellschaft 
sinn;
- Lëtzebuerg an der Kommunikatioun ëmmer 
d’Exzellenz ugestrieft huet a sech op vergläichs-
weis gutt Infrastrukture verloosse kann;
- all Form vu Kommunikatioun an Datenaus-
tausch, ob ëffentlech, privat oder vertraulech, 
muss kënnen allzäit protegéiert ginn;
- d’Infrastrukturen am Kommunikatiounsberäich 
mussen, besonnesch och am Krisefall, kënne pro-
tegéiert ginn;
- d’Sécherheet vun den Datebanken an den 
elektroneschen Archive muss kënne garantéiert 
ginn;
- e groussen Deel vun dësem sensibelen Aktivi-
téitsberäich net direkt vum Staat kontrolléiert 
gëtt;
fuerdert d’Regierung op,
- alles ze maachen, fir och a Krisenzäiten eng 
kontinuéierlech, sécher an zouverlässeg Kommu-
nikatioun ze erméiglechen, esouwuel fir offiziell 
wéi och fir ekonomesch oder privat Zwecker;
- an deem Sënn derfir ze suergen, datt och a 
Krisenzäite kann e „Service public“ oprechterhale 
ginn;
- d’Sécherheet vun den Infrastrukturen am Kom-
munikatiouns- an Datesecteur am Hibléck op ver-
schidden Typpe vu Menacë kontinuéierlech ze 
iwwerpréiwen an ze verbesseren;
- bei der Acquisitioun vun Hard- a Software be-
sonnesch op potenziell Risiken am Beräich vun 
der Datesécherheet Uecht ze ginn;

- derfir ze suergen, datt et allzäit redundant tech-
nesch Méiglechkeete gëtt, fir d’Kommunikatiouns- 
an d’Datesécherheet ze garantéieren, an datt 
niewent Iwwerdroungsmodalitéiten ouni Kabel 
och Festnetzer musse weiderbestoen;
- Efforten ze maachen, fir d’Koordinatioun të-
schent staatlechen, parastaatlechen a privaten 
Acteuren an dësem Beräich am Interessi vun der 
Sécherheet ze optiméieren;
- déi staatlech Ustrengungen ze verstäerken, fir 
d’Digitaliséierung an d’Datesécherheet esouwuel 
am staatleche wéi och am private Secteur virun-
zedreiwen;
- d’Kommunikatiouns- an d’Datesécherheet vu 
sensibelen Infrastrukture besonnesch ze schützen;
- d’Land besser op Cyberattacke virzebereeden an 
deenen Administratiounen, déi sech mat där The-
matik befaassen, déi néideg Mëttelen ze ginn;
- d’Efforten ze verstäerken, fir déi wichtegst staat-
lech Datebanken ze verduebelen an ofzesécheren;
- d’Fuerschung an d’Entwécklung am Beräich vun 
der Kommunikatiouns- an Datesécherheet ze ën-
nerstëtzen an ze verstäerken;
- der Chamber bannent engem Joer e Rapport 
iwwert d’Sécherheet vun de Kommunikatiounsin-
frastrukturen an den Datebanke virzeleeën;
- en eegene Ministère fir Kommunikatiouns- an 
Datesécherheet ze grënnen.
(s.) Roy Reding.

 M. Fernand Etgen, Président.- Merci vill­
mools, Här Reding.
Ech mengen, da kënne mer zum nächste Punkt 
vun eisem Ordre du jour kommen.
Hei, d’Madamm Polfer huet nach d’Wuert ge­
frot.

16. 7545 - Projet de loi visant à 
mettre en place un régime de garan-
tie en faveur de l’économie luxem-
bourgeoise dans le cadre de la pan-
démie Covid-19

 Mme Lydie Polfer (DP).- Här President, 
merci. Jo, ech wollt haut schonn eng Motioun 
hei deposéieren, déi sech awer méi bezéie 
wäert op déi Diskussioun, déi mer muer wäer­
ten hunn, fir datt Dir se hutt an datt eeben 
d’Kolleege se och wäerten hunn. Si ass eeben 
och am Kader vun där wierklech grousser Soli­
daritéit an Unitéit, déi mer an dëser Kris an 
deene meeschte Fäll wierklech bewisen hunn. 
All ­ all! ­ Fraktiounen hunn hei ënnerschriw­
wen, fir datt mer eis zesummen an aller Rou 
solle Gedanke maachen, wéi mer deenen en­
gen oder deenen aneren nach méi klengen En­
treprisen, déi besonnesch an dësen Zäite lei­
den, kéinten hëllefen. Dofir, ech wollt se elo 
haut deposéieren an da kënne mer jo och muer 
méi eendeiteg dorop agoen.
Wannechgelift, Här President!
Motion 1
La Chambre des Députés,
- constatant les difficultés rencontrées par un 
nombre considérable d’entreprises dans le cadre 
de la pandémie Covid-19 ;
- saluant dans ce contexte la mise en place d’un 
programme de stabilisation en faveur de l’écono-
mie luxembourgeoise à hauteur de 8,8 milliards 
d’euros ;
- reconnaissant l’effort global déployé par le Gou-
vernement visant à soutenir les entreprises à 
brève échéance et sans entrave administrative dé-
mesurée ;
- notant que certaines entreprises et PME ont déjà 
rencontré des difficultés financières avant le 1er 
janvier 2020 en raison de facteurs exogènes à 
leur activité, dont, entre autres, des pertes liées à 
des travaux d’aménagement et d’urbanisation ou 
à des chantiers d’envergure ;
- considérant que la situation de ces entreprises 
s’est encore aggravée par les effets de la flambée 
du Covid-19 ;
- tenant compte de la marge offerte par le cadre 
européen et notamment le paragraphe 18, ar-
ticle 2 du règlement (UE) n° 651/2014 de la 
Commission du 17 juin 2014 déclarant certaines 
catégories d’aides compatibles avec le marché in-
térieur en application des articles 107 et 108 du 
traité relatif à la définition d’une « entreprise en 
difficulté »,
invite le Gouvernement
- à analyser le nombre d’entreprises tombant 
sous la définition précitée et pour lesquelles il 
existe un lien de causalité direct avec des chan-
tiers d’infrastructure ;
- à examiner, dans le respect de la législation euro-
péenne, les pistes potentielles permettant à l’État 
de proposer aux entreprises visées par cette motion 
des aides supplémentaires à celles déjà existantes.

(s.) Lydie Polfer, Laurent Mosar, Marc Baum, Sven 
Clement, Claude Haagen, Josée Lorsché, Roy 
 Reding.

 M. Fernand Etgen, Président.- Merci vill­
mools, Madamm Polfer.

17. 7550 - Projet de loi portant re-
port des dates limites relatives à 
l’exercice comptable 2019, telles que 
prévues aux articles 12 et 16 de la 
loi modifiée du 21 décembre 2007 
portant réglementation du finan-
cement des partis politiques pour la 
durée de l’état de crise
Da komme mer elo zum Projet de loi 7550 
iwwert d’Verréckele wärend dem Krisen zoustand 
vun den Daten, wat den Exercice comptable 
2019 ugeet, déi am Parteie finanzéierungsgesetz 
festgehale sinn. D’Riedezäit ass nom Basis ­
modell festgeluecht. An ech géif direkt dem 
Rapporteur vun dësem Projet, dem honorabelen 
Här Mars Di Bartolomeo, d’Wuert ginn. Här Di 
Bartolomeo, Dir hutt d’Wuert.
Rapport de la Commission des Institutions 
et de la Révision constitutionnelle

 M. Mars Di Bartolomeo (LSAP), 
rapporteur.- Merci, Här President. Dir Dammen 
an Dir Hären, léif Kolleeginnen a Kolleegen, 
den Titel vum Gesetzesprojet 7550 resuméiert 
an dräi Zeile ganz gutt, ëm wat et hei geet: 
d’Verlängerung vun de Fristen, bannent dee­
nen d’Parteien, éischtens, hir Konte vum Joer 
2019 ofschléisse mussen, zweetens, dës beim 
Premier a beim Chamberspresident deponéiere 
mussen, an drëttens, wéini d’Cour des comptes 
hire Rapport mat den eventuelle Bemierkunge 
vun de Parteie beim President vun der Cham­
ber deponéiere muss.
D’Artikelen 12, 14 a 16 vum Parteiefinanzéie­
rungsgesetz hunn dës Delaien op spéitstens 
den 1. Juli fir den Ofschloss vun de Konten, 
den Depot beim Premier a beim President  
vun der Chamber dann innerhalb vun engem 
Mount an de Rapport vun der Cour des 
comptes op spéitstens den 31. Dezember 
fixéiert. Dës Prozedur, déi fir déi néideg Trans­
parenz a Kontroll soll vun der Parteiefinanzéie­
rung suergen, kann awer duerch déi aktuell Kris 
net respektéiert ginn.
Bis op d’Ausnam, déi mer bis elo fir 2019 
schafen, bleiwen awer déi üblech Terminer a 
Kraaft.
Duerch den État de crise, wéi en den 18. Mäerz 
deklaréiert gouf, sinn also déi Delaien net anze­
halen, well eenzel Parteien hir Kongresser op­
grond vun deene Restriktioune bei der Zuel 
vun de Leit, déi u Versammlungen deelhuelen, 
net méi ofhalen.
De Projet de loi gouf de 6. Abrëll an der Cham­
ber deponéiert an ass den 10. Abrëll vum 
Staatsrot aviséiert ginn. Eis Institutiounskom­
missioun huet de Projet an hirer Sëtzung vum 
14. Abrëll zesumme mam Avis vum Conseil 
d’État analyséiert an de Rapport, deen ech Iech 
elo haut virdroen, eestëmmeg ugeholl. Merci 
dem Conseil d’État an de Kolleege fir déi 
 effikass Aarbecht. Merci och der Madamm 
 Closener fir hiren Engagement.
Opgrond vum Avis vum Conseil d’État hu mer 
aus der vun der Regierung virgeschloener Sus­
pendéierung vun de Friste wärend der Dauer 
vun dem État de crise eng Verlängerung vun 
den Delaien ëm déi selwecht Dauer vum État 
de crise gemaach. D’Resultat ass dat selwecht, 
mee et suergt awer fir méi Kloerheet a méi Sé­
cherheet.
D’Parteie kréien also zousätzlech maximal dräi 
Méint Zäit grad ewéi d’Cour des comptes. Den 
Delai fir den Depot bleift bei engem Mount no 
Ofschloss vun de Konten.
Nu kann ee sech froen, firwat dës Verlängerung 
net iwwer Reglement, wéi dat am État de crise 
méiglech gewiescht wär, gemaach gëtt, mee 
iwwer Gesetz gemaach huet misse ginn. Mee 
ganz einfach, well Reglementer, déi d’Regierung 
an der Kris hëlt, nëmme fir d’Dauer vum État de 
crise gëllen an d’Delaien, déi mer hei just fir den 
Exercice 2019 verlängeren, iwwert den État de 
crise eraus spillen. Duerch dëst Gesetz kréien 
d’Parteie kee Virdeel ­ ech wëll dat ënnersträi­
chen ­, mee just déi Zäit, déi hinnen d’Kris ge­
holl huet, fir hir Konten en bonne et due forme 
ofzeschléissen an ofzeliwweren, ouni datt hin­
nen administrativ Strofen doraus entstinn.
Dat gesot, géif ech d’Chamber bieden, hiren 
Accord zum éischte Projet ze ginn, dee mer hei 
am Cercel wäerten ofstëmmen, an Iech soen 
ech alleguer Merci fir Är Opmierksamkeet.

 M. Fernand Etgen, Président.- Merci vill­
mools, Här Di Bartolomeo.
Éischten ageschriwwene Riedner ass den hono­
rabelen Här Léon Gloden. Här Gloden, Dir hutt 
d’Wuert.

Discussion générale
 M. Léon Gloden (CSV).- Merci, Här 

 President. Ech soen dem Rapporteur Merci fir 
säi schrëftlechen a mëndleche Rapport. Mir 
stëmmen haut am Fong e Projet de loi, dee pa­
rallell ass zu dem Projet de loi iwwert d’kom­
merziell Gesellschaften, déi jo och méi laang 
Zäit kréien, fir hir Konten ze deposéieren. An 
ech ginn domadder den Accord vun der CSV.

 M. Fernand Etgen, Président.- Merci vill­
mools, Här Gloden.
An dann ass et elo un der honorabeler Ma­
damm Simone Beissel. Madamm Beissel, Dir 
hutt d’Wuert.

 Mme Simone Beissel (DP).- Merci, Här 
President. Ech profitéiere vun dem kuerze Wee, 
fir hei op déi flott Tribün ze kommen.
Här President, léif Kolleeginnen a Kolleegen, fir 
d’éischt wëll ech dem Mars Di Bartolomeo 
häerzlech Merci soe fir säi gudde schrëftlechen 
a mëndleche Rapport. An ech wëll em extra 
Merci soen, och der Madamm Closener, well si 
hu wierklech d’Rad geschloen, fir an enger ex­
treem schneller Vitess dësen technesche Rap­
port hinzekréien, am Interessi vun de Lëtze­
buerger politesche Parteien.
Dir wësst alleguerten, dass d’Parteiefinanzéie­
rungsgesetz vun 2007 zwar „a fait de l’ordre 
dans la boutique“, dat heescht, equilibréiert an 
transparent d’Finanzéierung vun de Parteien 
erlaabt huet an agefouert huet, mee parallell 
dozou och streng a formalistesch Konditiou­
nen, déi d’Parteie mussen erfëllen, fir eeben an 
de Genoss vun där Finanzéierung ze kommen.
An do derbäi ass eng vun den Haaptkonditiou­
nen, dass d’Konten an d’Donateurslëschte vum 
Joer virdru musse virun dem 1. Juli vum lafende 
Joer era si bei den zoustännegen Instanzen. Dat 
wär also fir dëst Joer den 1. Juli 2020 fir 
d’Konte vun 2019.
Wéi et schonn ugeklongen ass vum Rap por­
teur, ass et duerch d’Covid­19­Kris awer esou, 
dass d’Parteien duerch dës legal Obligatioune 
riskéieren, ferm an d’Labränten ze kommen, 
éischtens kontabelsméisseg an zweetens haapt­
sächlech, well déi statutaresch Kongresser net 
kënne stattfannen, wou déi Konten da géifen 
agreéiert ginn, wéi dat néideg ass.
Dofir ass et ganz wichteg, dass dëse Projet de 
loi den Delai verlängert, dat heescht, genuch 
Deeg hannert dem deklaréierten Enn vun dem 
État de crise bréngt. An dee Moment kënnen 
d’Parteie regulär hir Konten an Donateurslësch­
ten eraginn an dann ass dat an der Rei. Ech 
mengen, déi grouss Plus­value vun dësem Pro­
jet ass d’Rechtssécherheet, déi dës Prolonga­
tioun bréngt. An dofir ass et normal, dass mir 
dat all begréissen, an ech bréngen och dofir 
den Accord vun der DP­Fraktioun.
Villmools merci!

 Une voix.­ Très bien!
 M. Fernand Etgen, Président.- Merci vill­

mools, Madamm Beissel.
An da kritt d’Wuert déi honorabel Madamm 
 Josée Lorsché.

 Mme Josée Lorsché (déi gréng).- Villmools 
merci, Här President. Ech bleiwen op der Plaz. 
Ech wéilt mengem neien Noper a Rapporteur 
vum Projet de loi e grousse Merci ausdrécke 
fir seng gutt Erklärunge vum Dräi­Zeile­Gesetz, 
wéi een et scho bal kann nennen, a ginn 
 natierlech den Accord vun der grénger Frak­
tioun.

 M. Fernand Etgen, Président.- Merci vill­
mools, Madamm Lorsché.
An da wier et um honorabelen Här Roy Reding. 
Här Reding, Dir hutt d’Wuert.

 M. Roy Reding (ADR).- Merci, Här Pre­
sident. Och mir felicitéieren dem Mars Di 
 Bartolomeo fir en extreem prezise Rapport. Ech 

fannen ëmmer, e Rapport, wann s de en héie­
ren hues an du hues alles verstanen, da war en 
exzellent. A selbstverständlech fënnt dëst Ge­
setz d’Zoustëmmung vun der ADR. Merci.

 M. Fernand Etgen, Président.- Merci vill­
mools, Här Reding.
An da kritt d’Wuert den honorabelen Här Marc 
Baum.

 M. Marc Baum (déi Lénk).- Merci, Här 
 President. Mir stëmmen dësem Gesetz natier­
lech och zou, gi just ze bedenken, datt mer eis 
Zoustëmmung ginn an der Hoffnung, datt 
dann déi ordinär Kongresser vun de Parteie 
kënne stattfanne virun och deem verlängerten 
Delai, wat net onbedéngt am Moment ginn 
ass, wou een dann eventuell nach eng Kéier 
misst un den Text erugoen oder alternativ 
Forme fannen. Et ass e gudden Text, deen am 
Moment néideg ass. Mir stëmmen e mat.

 M. Fernand Etgen, Président.- Merci vill­
mools, Här Baum.
Leschten ageschriwwene Riedner ass den ho­
norabelen Här Sven Clement.

 M. Sven Clement (Piraten).- Merci, Här 
President. Och vu mir e Merci un de Mars Di 
Bartolomeo fir dëse Rapport vun engem ganz 
kuerzen an technesche Gesetz.
Ech wollt d’Geleeënheet kuerz notzen, fir drun 
ze erënneren, datt mer am Dezember eréischt, 
am Dezember d’lescht Joer, et si fënnef Méint 
hier an et gesäit awer esou laang aus, méi 
streng Reegele fir d’Parteiefinanzéierung ge­
stëmmt hunn. Mir hunn hei, besser gesot am 
Chambersgebai, méi streng Reegele gestëmmt. 
An elo mierke mer, well mer de Covid­19 net 
konnte virausgesinn, datt mer eis do selwer e 
bëssen an en Eck manövréiert hunn. An deem­
entspriechend ass dat heite just eng temporär 
Mesure, déi un eng temporär Situatioun ge­
bonnen ass. A fir déi ze behiewen, gi mir och 
eisen Accord.

 M. Fernand Etgen, Président.- Merci vill­
mools, Här Clement.
D’Regierung huet d’Wuert, de Premier­ a 
Staatsminister Xavier Bettel.
Prise de position du Gouvernement

 M. Xavier Bettel, Premier Ministre, 
 Ministre d’État.- Här President, fir d’éischt wëll 
ech dem Här Di Bartolomeo Merci soe fir säi 
schrëftlechen a säi mëndleche Rapport an der 
Madamm Beissel fir hire mëndleche Rapport.
(Brouhaha)
Ech mengen, déi meescht vun eis heibanne 
wëssen, wéi wichteg et ass, dass mir och als 
Parteien eis un d’Reegelen halen, déi mer defi­
néieren. An déi meescht vun Iech a mir wëssen 
et och alleguerten: De „Bleift doheem!“ zielt 
och fir d’Parteimemberen. Dat heescht, dass 
keng Kongresser organiséiert ginn. An dofir ass 
et och wichteg, dass d’Parteien awer konform 
zum Gesetz sinn, fir dass d’Parteiefinanzéierung 
och kann applikabel sinn. An dofir freeën ech 
mech iwwert d’Zoustëmmung.

 M. Fernand Etgen, Président.- Merci vill­
mools, Här Staatsminister.
Da kënne mer zur Ofstëmmung kommen 
iwwert de Projet de loi 7550. Den Text steet 
am Document parlementaire 75502.
Vote sur l’ensemble du projet de loi 7550 et 
dispense du second vote constitutionnel
Fir d’éischt déi perséinlech Stëmmen iwwert 
den elektronesche Wee. D’Ofstëmme fänkt un.
De Quorum ass erreecht.
Wien e Vote par procuration wëllt ofginn, dee 
soll d’Hand an d’Luucht hiewen!
Appel nominal (votes par procuration)
Domadder ass dëse Projet eestëmmeg mat 60 
Jo­Stëmmen ugeholl.

Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, 
Paul Galles, Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding, MM. Gilles Roth, Marco Schank, Marc 
Spautz, Serge Wilmes (par M. Léon Gloden), 
Claude Wiseler et Michel Wolter (par Mme 
 Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
F ernand Etgen, Gusty Graas, Max Hahn, Mme 
Carole Hartmann, MM. Pim Knaff, Claude 
 Lamberty et Mme Lydie Polfer ;
Mme Simone Asselborn-Bintz, M. Dan 
Biancalana , Mmes Tess Burton, Francine Closener 
(par M. Georges Engel), MM. Yves Cruchten, 
Mars Di Bartolomeo, Georges Engel, Claude 
Haagen, Mmes Cécile Hemmen et Lydia Mutsch 
(par M. Claude Haagen) ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Josée Lorsché), Mme Josée Lorsché et M. 
Charles Margue ;
MM. Jeff Engelen, Gast Gibéryen (par M. Fernand 
Kartheiser), Fernand Kartheiser et Roy Reding ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Dann ass et esou decidéiert.

18. 7545 - Projet de loi visant à 
mettre en place un régime de garan-
tie en faveur de l’économie luxem-
bourgeoise dans le cadre de la pan-
démie Covid-19 (suite)
An da freet d’Madamm Lydie Polfer nach eng 
Kéier d’Wuert.

 Mme Lydie Polfer (DP).- Ech froen 
d’Wuert, fir mech ze entschëllegen. Ech hu vir­
drun am Äifer eng Motioun deposéiert, wou ech 
och nach ëmmer ganz houfreg drop sinn, awer 
ech hunn déi net nëmmen eleng deposéiert, 
mee ech hunn déi zesumme mam Här Laurent 
Mosar deposéiert. An ech hat vergiess, dat ...

 Plusieurs voix.- A!
 Mme Lydie Polfer (DP).- ... awer ze soen.

(Brouhaha)
An ech wollt dat nohuelen, well dat ass mer 
ganz wichteg. Dir hutt se elo. An da kënne mer 
muer jo nach driwwer schwätzen.
Merci.

 Plusieurs voix.­ Très bien!
 M. Fernand Etgen, Président.- Merci vill­

mools, Madamm Polfer, fir déi Prezisioun.

19. 7546 - Projet de loi relative aux 
mesures temporaires dans les sec-
teurs de l’électricité et du gaz natu-
rel dans le cadre de la lutte contre le 
Covid-19 et modifiant la loi modifiée 
du 1er août 2007 relative à l’organi-
sation du marché du gaz naturel
De leschte Punkt vum Ordre du jour ass de Pro­
jet de loi 7546 iwwert d’temporär Mesurë fir de 
Secteur vum Elektreschen a fir dee vum Gas am 
Kader vum Kampf géint de Covid­19. D’Rie­
dezäit ass nom Basismodell festgeluecht. An 
ech géif direkt d’Wuert ginn un de Rapporteur 
vun dësem Projet de loi, den honorabelen Här 
François Benoy. Här Benoy, Dir hutt d’Wuert.
Rapport de la Commission de l’Environne-
ment, du Climat, de l’Énergie et de l’Amé-
nagement du territoire

 M. François Benoy (déi gréng), 
rapporteur.- Merci, Här President. Här President, 
Dir Dammen an Hären, wéinst der Covid­
19­Pandemie an de Mesuren, déi zu Lëtze­
buerg geholl goufe fir d’Gesondheet vun der 
Populatioun, musse mer e puer Upassungen 
am Stroum­ an am Gasgesetz maachen, wat 
mir mam Gesetzesprojet 7546 maachen, deen 
ech Iech elo hei presentéieren.
Duerch d’Limitatioun vun de Kontakter kënnen 
och am Gas­ an am Stroumsecteur net alle­
guerten d’Fristen, déi de Gesetzgeeber virge­
sinn hat, agehale ginn. An dofir maache mer 
elo e puer Upassungen an de Gesetzer.
An et geet hei ëm dräi Punkten :
­ éischtens kritt de Regulateur, den ILR, 
d’Méiglechkeet, d’Validitéit vum Fournisseur 
par défaut vum Stroum ëm sechs Méint nom 
Schluss vum État de crise ze verlängeren;

­ zweetens kréien d’Gestionnairë vum Gasre­
seau bis den 31. Dezember 2021 Zäit, fir 90 % 
vun de Compteuren duerch intelligent Comp­
teuren ze ersetzen, an
­ drëttens kréien d’Gas­ an d’Stroumfournis­
seure bis den 31. Mee Zäit, fir dem Energie­
minister matzedeelen, wéi vill Energie si dat 
lescht Joer agespuert hunn.
Zesumme mam Energieminister hu mir de Ge­
setzesprojet de 27. Mäerz eng éischte Kéier an 
der Kommissioun duerchgeholl. Den Avis vum 
Staatsrot an déi vun de Chambre­profession­
nellen hu mer den 9. Abrëll diskutéiert an dunn 
och de schrëftleche Rapport ugeholl.
Här President, Dir Dammen an Hären, wéi scho 
gesot geet et am Gesetzesprojet drëm, fir eng 
Rei Ännerunge wéinst dem Covid­19 am 
Stroum­ a Gasgesetz ze maachen. De Regula­
teur, also den Institut luxembourgeois de régu­
lation, den ILR, leet all dräi Joer, ëmmer fir eng 
Period vun dräi Joer, e Grondversuerger, de 
Fournisseur par défaut, fir gewëssen Zone fest. 
Déi lescht Grondversuerger huet den ILR den 1. 
Juni 2017 designéiert. Déi Period leeft deemno 
den 1. Juni 2020 aus.
Mat der Ännerung am Stroumgesetz kann de 
Regulateur elo déi aktuell designéiert Fournis­
seure par défaut nach bis zu sechs Méint nom 
État de crise verlängeren.
Da kréien alleguerten d’Stroum­ an d’Gasfour­
nisseure méi laang Zäit, fir dem Energieminister 
matzedeelen, wéi vill Energie dass se d’lescht 
Joer gespuert hunn. U sech hate se bis den 31. 
Mäerz dofir Zäit. An am Stroum­ a Gasgesetz 
gëtt den Delai elo dëst Joer op den 31. Mee 
geännert.
Opgrond vun enger europäescher Direktiv aus 
dem Joer 2012 mussen d’Stroum­ an d’Gas­
fournisseuren all Joer gewëssen Ziler an der 
Energieeffizienz erreechen. Op europäeschem 
Niveau war en Effizienzzil fir 2020 vun 20 % 
festgehale ginn. Dat ass den Equivalent vun 
enger Aspuerung vun 368 Milliounen Tonne 
Pëtrol am Endenergieverbrauch bis 2020.
An zu Lëtzebuerg mussen d’Fournisseuren all 
zesummen tëschent 2015 an 2020 5.993 Giga­
watt stonnen aspueren, wat se ënner anerem 
iwwer Berodung oder Primmen um Client 
maachen.
Wärend dem État de crise kënnen d’Reseaus­
gestionnairen evidenterweis net bei d’Clienten 
heemgoen, fir al Gascompteuren duerch intelli­
gent Compteuren ze ersetzen. An dofir kréien 
d’Reseausgestionnairen elo bis den 31. Dezem­
ber 2021 Zäit, fir 90 % vun den ale Compteu­
ren ze ersetzen. Den Datum gëtt am Gasgesetz 
ee Joer no hanne verréckelt.
Bis d’Enn vum leschte Joer waren ongeféier 
66 % vun de Compteuren ersat. Fir d’Gasges­
tionnairë wär et souwisou scho knapp ginn, fir 
den Termin anzehalen, a mam Confinement 
ass dat onméiglech ginn. Deen neien Datum 
ass elo eng méi realistesch Deadline fir d’Instal­
latioun vun den intelligente Gascompteuren. A 
bis dohinner soll och d’Software, fir d’Smart­
meteren ofzeliesen, prett sinn.
Den intelligente Compteur, de sougenannte 
„Smarty“, ass e Schlësselinstrument vun der 
ener geetescher Transitioun an erméiglecht 
dem Fournisseur wéi och dem Client eng 
méi effizient an intelligent Energienotzung. 
Dem Konsument erméiglecht e sougenannte 
„Smarty“ méi genee ze wëssen, wéi vill Energie 
en zu all Moment am Dag verbraucht. De 
Client huet also méi Informatiounen, fir säi Ver­
halen ze änneren an Energie ze spueren an 
esou méi aktiv ze ginn an der Energietransi­
tioun. An e Smarty kann och op Distanz ofge­
lies ginn. Et muss also kee Rendez­vous méi 
beim Client doheem gemaach ginn, wat Zäit 
spuert fir de Client a fir de Fournisseur an esou 
d’Käschte fir d’Netznotzer, also d’Allgemeng­
heet, reduzéiert.
Här President, Dir Dammen an Hären, de 
Staatsrot huet a sengem Avis proposéiert, d’Ge­
set zesännerungen, déi just d’Period vum État 
de crise concernéieren, iwwer e Règlement 
grand­ducal ze maachen, wéi et duerch den 
Artikel 32 Paragraf 4 vun der Verfassung wä­
rend der Zäit vum État de crise méiglech ass. 
An deem Sënn huet d’Kommissioun zwou Dis­
positiounen, déi eebe just fir d’Zäit vum État de 
crise gëlle sollten, net zréckbehalen.
Heibäi goung et ëm d’Suspensioun vum Delai 
fir den Uschloss fir residentiell Clienten. An et 
goung drëm, dem Regulateur d’Méiglechkeet 
ze ginn, fir am État de crise d’Consultation pu­
blique ze ersetzen duerch eng Ad­hoc­Consul­
tatioun vun de concernéierten Acteuren, wann 
et drëms geet, fir temporär Mesuren ze huelen, 

